
— „Dan ini jang satoe lagi?”

— „Tjoe Pek San”, saoet Willem.

Sasoedahnja menjatet itoe doea nama, itoe politie agent menanja lagi: „Tinggal di mana?”

— „Patjinan”, saoet Willem.

— „Straat apa?”

— „Passerstraat”.

— „Roemah nommer brapa?”

— „Tida taoe, akoe tida inget nommernja”.

— „Roemahnja siapa?”

— „Roemah obat Tjina, merk Gwa Po Tong, eigenaârnja sienshe Ang Pauw Sian”.

— „Doea-doea tinggal disitoe?”

— „Ja,”.

Sasoedahnja menjatet beres, itoe politie agént berkata: „Soedah, boleh poelang, toenggoe sadja panggilan dari commissaris. Djangan naek lagi itoe fiets kaloe tida ada lentera”.

Willem dan Johan landjoetken perdjalanannja sambil sèrèt itoe fiets.

„Ach, Willem, akoe tida mengarti kaoe brani djoestain politie dengen kasih nama dan adres palsoe”, kata Johan dengen roepa koeatir.

„Tida perdoeli, besok iaorang boleh tjari itoe Tjoe Pek San, obat boeat anak ketjil

